
The Santals Times Okte reaṅ
Taṛam Dahar
Niạ dhạrtire nana hunạr jạtren manwa menak̕ koa ar nanan
pạrsi takio apnarak̕  mon reak̕ katha sodor lạgit̕. Jotoge
apnar gogo paṛsi teko ropoṛjoṅa. Noa dhạrtire apnar gogo
pạrsite ropoṛ leka dherpur tirpit suk do ar oka rege bạnuḱ
anaṅ.

Dhạrti hajar hajar pạrsi ko talare abo santal jạt koaḱ ho
mit́ dulạṛ pạrsi tabon Santali. Santali te do Bangladesh,
India, Nepal ar Bhutan re menaḱ ko Santal ko ko ropoṛ joṅa.
Enạ chaḍa ho niạ ko sur disom parom kate sạṅgeń disom
Bilạt  ar  America  kore  hõ  nit  abo  Santal  hoṛ  ko  bosot
akana.  Sanam ko abo do mit́ jạṛi baberrebo topol akana
Santal jạti ar Santali pạrsi ạri-cạli re.

Sor khon ńalak̕ ńalak̕ ńelok̕ ar baṅ nelok̕ disom koren
apnar  jạtiạri  boeha  mesera  ko  são  aboak̕   jopoṛao  do
pạrsi ar ạri-cạli re.  Santali pạrsi ar ạri-cạli do
ạḍi sebel  so̠ṛomgea joto santal ko ṭhen.

Niạ okte apnạr oporom ar pachano re niạ pạrsi ar ạri-
cạli ge maraṅ bhumikae dohoyeda. Disom ren Santal ko ar
sạṅgeń disomren sanam santal ko mit́ catom latar re ar
sanamko talare apnar go pạrsi Santali jiạṛ dohoe lạgit́
maraṅ hudis ar kạmi hora kana nia THE SANTALS TIMES  do.

Baṅgladesh ren thoṛa pạrsi dulạṛ hoṛ okoe do akoak hudis
ar kạmi kote ạḍiko juạn ar kạmi hora hõ eken apnar suluk
lạgit́ do baṅ bickom apnar jạtiạriko lạgit́ko ganḍonkan
jaoge. Ar niạ reaṅ ge mit́ nawa benao  do hoyok̕ kana nia 
serma hoe jhạlite uchạn Santali khobor sakam do.

Niạ So̠mbat sakam do eken Bangldesh ren santalko lạgit́ do
baṅ kana bickom goṭa dhạrti ren Santal jạti koaḱ  apnar
aṛaṅ ar suk-duk reaḱ katha ko sodor ar gãota midoḱ  reaḱ

ṭhại kana.  Niạ  “The Santals Times”  so̠mbat sakam re
goṭa dhạrtiren santal koaḱ hiri –hipiri hoyoḱ tabonma noa
re.  Sanam Santal boeha mesra ko ṭhen nehor tahen kana de
hijuḱ tabonpe  mit́ catom latarrebon tahen ma. Apnar pạrsi
jiạṛ  dohoe, hikạ hok bicạr ńam lạgit́ bon mit́doḱ ma
noa re.

Abo Sãota lahanti lạgit́ apnar hudis ko bon ol sodor ma.
Goṭa dhạrti re Santali pạrsi jiạṛ tahen ma santal ko
talare niạ as monre keṭeć pạtiạu re ekrạṛ mit́ kate mit
gãota mit́ hoṛ koaḱ  kurumuṭu kana nia “The Santals Times”
do.  Aleaḱ niạ kurumuṭu un rege mońj so ar baha joḱa
tinre abo santal ko apnar Santali pạrsite ko ol arko ropoṛa
sapha kathate ar apnar ạri-cạli man manotre jion jiṅgi ko
khemaoa.  Ar Baṅgladesh, India, Nepal, Bhuṭan, Bilạt  ar
America disom ar eṭaḱ disom kore menaḱ ko santal ko abowaḱ
niạ  so̠mbat  sakamre  apnar  hudis  ar  ganḍonko  bo  ol
sodorlekhan, sanamk ko midoḱ lạgit́ ahakaoḱ lenre. Onate
jahã tinạḱ pharak re bo tahen ona do niạ uchạ so̠mbat
sakame or sorbona hiriḱabon nonḍe.

Niạ Baṅgladesh re do Santal jạti ko do mit́ sapha saphi ar
ạḍi khạṭuạ, sapha soṛa monan jạt mente oporom menaḱ
takoa. Niạ oporom jemon saṛiaḱ hoyogoḱ goṭa dhạrti re.


